
Moelain bermoesoe.









 Tetapi blon djaoe iaorang berdjalan, meriamnja angkatan prang Toerki soeda kasi dengen swaranja dan pelornja soeda binasaken bebrapa banjak itoe orang orang jang bantahan.

 Sekalian orang Prilip dan soldadoe-soldadoe bashi bozouk jang baroesan bersoerak dengen boeka moeloet besar, sekarang semoea tinggal berdiam meliat bebrapa kawannja soeda mati dan loeka, hingga tiada bisa toeroet berklai lagi. Marika itoe lepas snapan dan sendjatanja serta lari ka sawa: bebrapa orang poela tinggal berdiam dengen peloek tangan, seperti lakoenja orang Moslim. Soldadoe-soldadoe dateng tangkep serta iket marika itoe. Kira-kira lima poeloe orang, antara mana ada 20 soldadoe bashi bozouk bersama doea officiernja, Soleiman dan Mahmoud, telah dibawa mengadep pada Rifaat pacha.

 Sekalian orang Albanie soeda berdjalan poelang ka goenoeng, iaorang tiada melawan dan tiada bitjara apa-apa. Rahajat Skipi jang djoedjoer hati telah meliat soldadoe negri soeda tjega peroesoehan, maka iaorang tiada pertjaja lagi bitjaranja imam Reschid dan tiada maoe adoe djiwa dalem satoe perkara glap. Pemimpin-pemimpin dari marika itoe membri hormat pada officier officier dan prenta sekalian pengikoetnja brangkat poelang ka pegoenoengan, kasi tinggal orang orang peroesoehan jang soeda ditangkep dan moesti toenggoe hoekoeman jang bakal didjatoken.

